
ANEKSI NR.1

RAPORT PËR VLERËSIMIN DHE PARASHIKIMIN AFATMESËM TË TË ARDHURAVE 2025-2027

1. Legjislacioni mbi të cilin është mbështetur hartimi i parashikimit afatmesëm të të ardhurave 2025-2027

Vlerësimi dhe parashikimi afatmesëm i të ardhurave është faza e parë për hartimin  e Programit Buxhetor afatmesëm 2025-2027. Legjislacioni mbi të cilin Bashkia Tiranë si njësi e vetëqeverisjes vendore mbështet funksionin e saj, si gjeneruese të ardhurash përbëhet nga aktet dhe nën-aktet ligjore si më poshtë: 

a. Ligji 9632 datë 30.10.2006 “Për sistemin e taksave vendore” i ndryshuar
b. Ligji nr. 9920, datë 26.05.2008 “Për procedurat tatimore në Republikën e Shqipërisë” i ndryshuar;
c. Ligji nr 9936 datë 26.06.2008 “Për Menaxhimin e Sistemit Buxhetor në Republikën e Shqipërisë”
d. Ligji nr 9975 datë 28.07.2008, “Për Taksat Kombëtare” i ndryshuar
e. Ligji nr.139/2015 “Për Vetëqeverisjen Vendore”.
f. Ligji nr. 68/2017, datë 24.04.2017 “Për financat e vetëqeverisjes vendore”, (i ndryshuar);
g. Vendimi nr. 158 datë 26.12.2019 të këshillit Bashkiak “Për sistemin e taksave dhe tarifave vendore në qytetin e Tiranës” i ndryshuar;
h. Udhëzimi nr. 23 datë 30.07.2018, të ministrit të Financave dhe Ekonomisë “Për procedurat standarde të përgatitjes së programit buxhetor afatmesëm të njësive të vetëqeverisjes vendore”, neni 59 dhe neni 60 (i ndryshuar) .

Vlerësimet dhe parashikimet afatmesme të të ardhurave dhe shpenzimeve janë mbështetur në nenin 34 të ligjit nr. 68/2017 datë 24.04.2017 “Për financat e vetëqeverisjes vendore”, i ndryshuar në të cilën citohet së: 

Raporti për vlerësimet dhe parashikimet afatmesme të të ardhurave bëhet për: 
a) dy vitet para vitit buxhetor; 
b) vitin buxhetor; 
c) tre vitet e ardhshme buxhetore. 

Në këtë raport përfshihen: 
a) metodologjia e përdorur për parashikimet afatmesme të të ardhurave; 
b) analiza të efekteve të politikave të reja fiskale ose të ndryshimit të atyre ekzistuese; 
c) analiza e risqeve dhe masave për përballimin e tyre.


2.  Metodologjia e përdorur për parashikimet afatmesme të të ardhurave

Politikat tatimore dhe parashikimi i të ardhurave për periudhën afatmesme
Parashikimi i të ardhurave është mbështetur në ecurinë e realizimit të tyre në vitet e mëparshme si dhe politikat e përcaktuara për periudhën në vijim, duke i mbështetur në aktet ligjore për to.
Ndryshimet kryesore vijnë si pasojë e ndryshimeve të:
· Vendim nr. 457, datë 26.7.2023 “Për disa ndryshime në vendimin nr. 132, datë 7.3.2018, të Këshillit të Ministrave, “Për metodologjinë për përcaktimin e vlerës së taksueshme të pasurisë së paluajtshme “ndërtesa”, e bazës së taksës për kategori specifike, natyrën dhe prioritetin e informacionit dhe të dhënave për përcaktimin e bazës së taksës, si dhe të kritereve dhe rregullave për vlerësimin alternativ të detyrimit të taksës”, të ndryshuar dhe ndikimi i ndryshimit të çmimeve mesatare të referencës për taksën e ndërtesës dhe taksën e ndikimit në infrastrukturë nga ndërtimet e reja. Kjo VKM në mënyrë jo të drejtpërdrejtë do të ndikoj dhe taksën e përkohshme të infrastrukturës arsimore duke pasur parasysh limitin e kësaj takse në masën 35% të detyrimit të taksës mbi pasurinë e paluajtshme.

· Ndryshimi në tarifat për ushqim si pasojë e ndryshimit të ndodhur si pasojë e rritjes së kostos së ushqimit në strukturat akomoduese të kopshteve dhe çerdheve. 

Ky ndryshim vjen si pasojë e rritjes së kostove për shpenzime ushqimore nga Drejtoria e Përgjithshme e Çerdheve dhe Kopshteve dhe ndryshimit respektiv të tarifës për të përballuar këto shpenzime të rritura. Ndryshimi është shumë i vogël duke pasur parasysh se kjo tarifë është e vetmja që paguhet nga prindërit e fëmijëve që frekuentojnë çerdhet dhe kopshtet dhe nuk paguhet asnjë shpenzim tjetër lidhur me ngrohjen, akomodimin dhe pastrimin e ambienteve.

· Ndryshime të lidhura me realizimin faktik dhe planifikimin e shlyerjes së detyrimeve të prapambetura. Planifikimi afatmesëm merr parasysh dhe shlyrjen e detyrimeve të prapambetura në lidhje me taksat dhe tarifat kryesore, përveç ngarkesës fiskale të viteve që parashikohen. 

· Krijimi i institucioneve si institucione varësie me strukturë të vetën për arkëtimin dhe ndjekjen e detyrimeve të prapambetura ndikon gjithashtu në nivelet e parashikuar të të ardhurave, më specifikisht të ardhurat e parashikuara nga Institucionet e varësisë me dy komponentë të rëndësishëm të tyre, Inspektoriati i Mbrojtjes së Territorit dhe Agjencia e Mbrojtjes së Konsumatorit. 

· [bookmark: _GoBack]Parashikimi i zërave që kanë lidhje me taksat kombëtare dhe Agjentet e tyre, që janë Agjencia Shtetërore e Kadastrës, DPSHTRR dhe Drejtoria Rajonale Tatimore. Në lidhje me parashikimet e ketyre zërave bazohemi në ecurinë e realizimit të ketyre taksave në dy vitet e fundit përkundrejt planit, dhe planifikimit që kanë disa prej këtyre zërave, për shembull Tatimi mbi të ardhurat personale në Buxhetin e Shtetit për vitin aktual duke bërë shpërndarjen sipas formulës ekzistuese.

 Parashikimi i të ardhurave per Programin Buxhetor Afatmesëm 2025-2027 ndahet në dy grupe   kryesore: 
· Të ardhurat tatimore 
· Te ardhurat jo-tatimore 

Për vitin 2025 parashikimet për keto dy ndarje kryesore mbajnë respektivisht peshën 71% dhe 29%. 

											             Në mijë lekë
	E m ë r t i m i
	Fakt 2023 
	Plan 2024
	Plan 2025
	# %
	Plan 2026
	Plan 2027

	Të ardhura tatimore
	14,434,945
	12,914,000
	12,954,395
	0%
	12,039,017
	12,095,541

	Taksa mbi pasurinë e paluajtshme "ndërtesë"
	2,374,590
	3,803,000
	3,646,000
	-4%
	3,690,000
	3,726,900

	Familjarët
	668,405
	868,000
	876,000
	1%
	885,000
	893,850

	Subjektet Tregtare
	1,706,185
	2,935,000
	2,770,000
	-6%
	2,805,000
	2,833,050

	Taksa mbi tokën bujqesore
	24,020
	34,500
	34,845
	1%
	35,200
	40,000

	Taksa mbi truallin
	87,048
	90,000
	90,900
	1%
	91,809
	95,000

	Tatimi Thjeshtuar mbi Fitimin e BV
	  27,213.92 
	                 -   
	                 -   
	 
	                 -   
	                 -   

	Taksa e fjetjes në hotel
	135,379
	150,000
	157,500
	5%
	165,375
	173,644

	Taksa e ndikimit në infrastrukturë nga ndërtimet e reja
	9,773,037
	6,360,000
	6,500,000
	2%
	6,500,000
	6,500,000

	Taksa mbi kalimin të drejtës pronësisë për pasuritë e paluajtshme
	377,691
	480,000
	480,000
	0%
	480,000
	480,000

	Taksa vjetore e mjeteve të perdorura
	513,486
	490,000
	490,000
	0%
	490,000
	490,000

	Tatimi mbi të ardhurat personale
	166,287
	250,000
	250,000
	0%
	250,000
	250,000

	Taksa e tabelës
	275,189
	330,000
	333,300
	1%
	336,633
	339,997

	Tabelë identifikuese/sinjalizuese
	65
	250
	250
	0%
	250
	250

	Tabelë reklamuese
	275,124
	329,750
	333,050
	1%
	336,383
	339,747

	Taksa e përkohëshme për infrastrukturën Arsimore
	681,005
	926,500
	971,850
	5%
	0
	0

	Familjarët
	235,286
	251,500
	276,600
	10%
	0
	0

	Subjektet Tregtare 
	445,719
	675,000
	695,250
	3%
	0
	0

	Të ardhura jo tatimore
	5,980,209
	5,338,000
	5,416,500
	1%
	5,464,935
	5,528,482

	Tarifat 
	3,715,137
	4,047,200
	4,125,500
	2%
	4,173,735
	4,237,200

	Tarifa e pastrimit
	2,232,954
	2,614,500
	2,635,000
	1%
	2,661,000
	2,687,610

	Familjarët
	712,146
	827,500
	835,000
	1%
	843,000
	851,430

	Subjektet Tregtare
	1,520,808
	1,787,000
	1,800,000
	1%
	1,818,000
	1,836,180

	Tarifa e parkimit të automjeteve
	544,408
	623,000
	647,000
	4%
	665,700
	698,985

	Parkim me kontratë
	166,161
	170,000
	177,000
	4%
	184,700
	193,935

	Parkim me bileta
	378,246
	453,000
	470,000
	4%
	481,000
	505,050

	Tarifa për shqyrtimin e kërkesës për leje për punime
	587,441
	450,000
	480,000
	7%
	480,000
	480,000

	Tarifa dhenie licence tregtim karburanti +Lende djegese
	0
	0
	0
	 
	0
	0

	Tarifa për zënien e hapësirave publike
	341,977
	350,000
	353,500
	1%
	357,035
	360,605

	Tarifa për zënien e hapësirave publike me platforma betoni,kangjella.
	321,859
	329,000
	332,000
	1%
	335,035
	338,385

	Tarifa për zënien e hapësirave në tregjet publike 
	20,118
	21,000
	21,500
	2%
	22,000
	22,220

	Tarifa e shërbimit veterinar
	0
	0
	0
	 
	0
	0

	Tarifa e shërbimit të MZSH
	8,357
	9,700
	10,000
	3%
	10,000
	10,000

	Të ardhura të tjera
	1,983,215
	888,000
	888,000
	0%
	888,000
	888,000

	Të ardhura nga qiratë
	34,751
	48,000
	48,000
	0%
	48,000
	48,000

	Të ardhura të institucioneve të varësisë
	229,369
	240,000
	240,000
	0%
	240,000
	240,000

	Të ardhura të tjera (penalitete administrative; të padetajuara; etj.)
	825,264
	600,000
	600,000
	0%
	600,000
	600,000

	Kontributi i subjekteve private në Fondin social 
	893,830
	0
	0
	 
	0
	0

	Pagesa
	281,858
	402,800
	403,000
	0%
	403,200
	403,282

	Për kopshtet e fëmijëve
	170,974
	255,000
	255,000
	0%
	255,000
	255,000

	Për çerdhet e fëmijëve
	99,330
	140,000
	140,000
	0%
	140,000
	140,000

	Për konviktet e Shkollave të Mesme
	11,554
	7,800
	8,000
	3%
	8,200
	8,282

	T o t a l i
	20,415,154
	18,252,000
	18,370,895
	1%
	17,503,952
	17,624,023



Parashikimi i këtyre zërave është bërë duke pasur parasysh kapacitetet mbledhëse, bazën tatimore dhe rritjen e numrit të subjekteve taksapaguese. 

Drejtoritë dhe Institucionet që realizojnë të ardhurat kryesore janë të renditura si më poshtë: 

· Drejtoria e Përgjithshme e Planifikimit dhe Zhvillimit të Territorit me taksën e ndikimit në   infrastrukturë nga ndërtime e reja dhe tarifën e shqyrtimit të lejes për punime
· Drejtoria e Taksave dhe Tarifave vendore  me taksën e ndërtesës, tarifën e 	pastrimit, taksën e reklamës dhe tarifën e zënies së hapësirës publike.
· Tirana Parking me tarifat e saj të parkimit 
· Drejtoria e Përgjithshme e Kopshteve dhe Çerdheve me tarifën e ushqimit

Parashikimi për të ardhurat e veta të Bashkisë Tiranë për vitin 2025 duke e krahasuar me planin e vitit 2024 janë afërsisht 1% më të larta në total. 

Ecuria dhe ndryshimi në përqindje për zërat kryesorë që përbëjnë të ardhurat e veta duke krahasuar parashikimin e vitit 2025 me planin e vitit 2024 janë si më poshtë: 

1- Taksa e ndërtesës me ulje nga viti 2024 me 6% për subjektet e biznesit, për shkak të 	ngarkesës për 5 muaj të detyrimit për vitin 2023 sipas ndryshimit të çmimeve mesatare  sipas 	VKM 132 datë 7.03.2018 të ndryshuar.
2- Taksa e ndikimit në infrastrukturë nga ndërtimet e reja me një rritje në vlerë nominale në 	shumën 140 milionë lekë dhe në përqindje 2% 
3- Taksa e përkohshme e infrastrukturës arsimore në vitin e fundit të saj me një planifikim 
	5% më të lartë se plani i vitit 2014 duke pasur parasysh edhe mbledhjen e detyrimeve të 		prapambetura në lidhje me këtë taksë. 
4- Tarifa e parkimit të automjeteve me një rritje prej 4% nga plani i vitit 2024 me parashikimin 		e rritjes së parkimit në sheshe dhe rrugë dhe rritje e aftësisë mbledhëse 
5- Taksa e fjetjes në hotel me një rritje 5% nga plani i vitit 2024 duke u nisur nga rritja e 			frekuentimeve dhe rritja e strukturave akomoduese.

Duke qenë në fazën e parë të përpilimit të parashikimit të të ardhurave për Programin Buxhetor Afatmesëm 2025-2027 parashikimi i të ardhurave është bazuar në pëgjithësi në vlerat e realizuara gjatë vitit 2023 dhe planin e të ardhurave për vitin 2024, pjesë e Programit buxhetor afatmesëm  2024-2026.

3. Analiza e risqeve dhe masat për përballimin e tyre

Analiza e risqeve dhe masat për përballimin e tyre referuar në ligjin nr. 10296, datë 08.07.2010 “Për menaxhimin financiar dhe kontrollin” (i ndryshuar), përcakton parimet, rregullat , procedurat, strukturat administrative dhe metodat për funksionimin e menaxhimit financiar dhe kontrollit në njësitë e sektorit publik, si dhe përgjegjësite menaxheriale për planifikimin, zbatimin , kontrollin e buxhetit, kontabilitetin dhe raportimin. Ligji përmban koncepte dhe përgjegjësi të reja për menaxhimin  e riskut në institucionet publike.

Menaxhimi i riskut  përmban identifikimin, vlerësimin dhe kontrollin mbi ato ngjarje apo situata të mundshme qe kanë efekt të dëmshëm mbi përmbushjen e objektivave të njësisë dhe kryhet për të dhënë siguri të arsyeshme se këto objektiva do të realizohen. Risku matet sipas efektit të tij dhe shkallës së probabilitetit të ngjarjes. Identifikimi dhe menaxhimi i riskut mundëson strukturat drejtuese në cdo njësi në kryerjen e detyrave dhe përgjegjësive që kanë për realizimin e aktivitetit në to.  Cdo drejtues është i vetëdijshëm se risku do të ekzistojë dhe nuk do të elemininohet kurre tërësisht, por e rëndësishme është që risku të menaxhohet në mënyrë efektive.

Objektivat janë planifikimi buxhetor, llogaritja, analizimi dhe kontabilizimi i burimeve financiare të të ardhurave te veta, ndjekja e politikave dhe strategjive sensibilizuese, mbështetëse dhe zhvilluese për krijimin e të ardhurave, zbutjes së informalitetit , rritjes së konkurrencës së ndershme, si dhe administrimin e marrëdhënies me taksapaguesit dhe sherbimin ndaj tij.

Risqet që janë identifikuar dhe mundohen të minimizohen nga ana e Drejtorive dhe Institucioneve të Bashkisë Tiranë dhe që ndikojnë në parashikimin e të ardhurave janë të renditur si më poshtë: 

· Planifikim jo i bazuar në bazën reale tatimore
· Mungesa e kapaciteteve si nga sistemet mbështetëse ashtu edhe nga burimet njerëzore
· Kuadër ligjor i parregulluar në lidhje me taksën e truallit dhe taksën e tokës bujqësore
· Tarifime të cilat nuk reflektojnë koston totale të shërbimit që ofrohet
· Sisteme jo efiçente kontrolli në çdo fazë që kalon procesi i mbledhjes së të ardhurave 
· Kosto shumë e lartë në proçesin e mbledhjes me masa shtrënguese në raport me të ardhurat që parashikohen të arkëtohen

Bashkia e Tiranës është në fazën e përpilimit të Regjistrit të Riskut të Menaxhimit të të ardhurave dhe rishikimit të Rregullores për të bërë të mundur minimizimin e risqeve të lidhur me planifikimin, mbledhjen dhe menaxhimin e të ardhurave.Në të njëjtën kohë do të ecet paralelisht me trajnimin e punonjësve për të rritur efiçensën në mbledhjen e të ardhurave.  

